
Roedd 94% o’n graddedigion 
yn gweithio a/neu’n astudio 
ymhellach, i fod i ddechrau swydd 

pethau eraill fel teithio, 15 mis ar 

Data HESA 

Dewiswch Gaerdydd	 3

Pam astudio’r gyfraith?	 5

Cwrdd â’n harbenigwyr 	  6

Astudio’n ddwyieithog	 7

Tu hwnt i’r ystafell ddosbarth 	 8

Enillwch brofiad cyn  
i chi raddio - pro bono	  9

Dechrau eich gyrfa	 11 

Ein rhaglenni gradd	 12

Gofynion mynediad 	 14

Mae Uned Pro Bono’r Brifysgol yn rhoi’r cyfle i chi helpu aelodau 
o’r gymuned gyda materion cyfreithiol. Mae gennym amrywiaeth o 
gynlluniau gan gynnwys Prosiect Dieuogrwydd Prifysgol Caerdydd, 
sef yr unig Brosiect Dieuogrwydd prifysgol yn y DU sydd wedi helpu 
i wrthdroi achosion yn y Llys Apêl.

Dewch yn aelod o’n 
Cymdeithas y Gyfraith sydd 
wedi ennill gwobrau. Mae’r 
gymdeithas yn cael ei rhedeg 
gan fyfyrwyr, ac mae’n gyfrifol 
am ddarparu cyfleoedd a 
digwyddiadau allgyrsiol i’w 
400+ o aelodau sy’n mynd 
y tu hwnt i’w maes llafur 
academaidd.

*�Asiantaeth Ystadegau Addysg Uwch, Arolwg Canlyniadau Graddedigion 2019/20, a gyhoeddwyd gan HESA ym mis Mehefin 2022. Yn cynnwys data HESA: Hawlfraint yr Asiantaeth 
Ystadegau Addysg Uwch Cyfyngedig 2022. Ni all yr Asiantaeth Ystadegau Addysg Uwch Cyfyngedig dderbyn cyfrifoldeb am unrhyw gasgliadau gan drydydd parti o ganlyniad i’w data.

Yn y Fframwaith Rhagoriaeth 
Ymchwil (REF) diweddaraf, 
daeth ein hymchwil cyfreithiol 
yn5edam ein hamgylchedd 
ymchwil ac yn 6ed am effaith  
ein hymchwil. Yn Uned Asesu  
’Y Gyfraith’, roeddem yn  
15fed yn y DU.
Fframwaith Rhagoriaeth Ymchwil (REF) 2021

Mae ein hysgol fywiog a llawn bwrlwm 
wedi’i lleoli ym mhrifddinas ddeinamig 
Cymru. Nid yn unig ydym ni wedi ein lleoli 
yng nghanol dinesig y ddinas, tafliad carreg 
o Lywodraeth Cymru a Llys y Goron, mae 
gennym hefyd berthynas agos â sector 
cyfreithiol llewyrchus Caerdydd y gallwch 
chi fanteisio arno trwy leoliadau, ffeiriau 
gyrfa a digwyddiadau cymdeithasol. 

Mae astudio yma yn cyfuno manteision 
bywyd a diwylliant Cymru, gydag agwedd 
fyd-eang. 

Rydym yn croesawu llu o fyfyrwyr drwy ein 
drysau bob blwyddyn. Mae rhai wedi teithio 
ychydig filltiroedd o rannau eraill o Gymru 
a’r DU tra bod llawer o rai eraill wedi teithio 
o dramor, yn benodol er mwyn elwa o’r hyn 
sydd gennym ni a Chaerdydd i’w gynnig. 

Beth bynnag y dewiswch ei astudio gyda ni, 
byddwch yn elwa o’r mynediad dihafal sydd 
gan gydweithwyr yn yr ysgol i Lywodraeth 
ddatganoledig Cymru, i lunwyr polisi Cymru 
a’r DU, ac i’r byd yn gyffredinol. 

Gallwch ddisgwyl cael eich addysgu gan 
staff academaidd sydd ar flaen y gad yn 
eu meysydd ymchwil ac arbenigedd, wedi’u 
huno gan weledigaeth i greu a defnyddio 
gwybodaeth i newid bywydau pobl er 
gwell, heddiw ac ar gyfer cenedlaethau’r 
dyfodol. Mae hyn yn amlwg yn effaith ein 
gweithgareddau ymchwil yn y byd go iawn, 
lle dyfarnwyd sgôr berffaith i wleidyddiaeth 
ac astudiaethau rhyngwladol (4.0) am 
effaith, un o ddim ond 3 prifysgol yn y DU i 
ennill y wobr hon.

Ymunais â’r ysgol yn 2022 ac roeddwn yn 
falch iawn o glywed bod fy nghydweithwyr 
yn rhannu angerdd am addysgu a dod â’r 
gorau allan o’n cymuned o fyfyrwyr. Rydym 
am i’n graddedigion wneud newid ystyrlon a 
chadarnhaol yn y byd o’u cwmpas. Profir hyn 
gan y modiwlau amserol ac ysgogol yr ydym 
yn eu cynnig a’r gwaith rydym yn cymryd 

rhan weithredol ynddo o fewn a thu allan i 
amser gwaith. Mae’r gwaith hwn nid yn unig 
yn bwysig mewn cyd-destun cyfreithiol ond 
mewn cyd-destun cyffredinol hefyd. 

Yn ogystal â’r gefnogaeth academaidd 
a’r cyfoedion y byddwch yn eu hennill yng 
Nghaerdydd, bydd gennych hefyd fynediad 
at gymorth gyrfa rhagorol, ymroddedig, 
system tiwtor personol ac amrywiaeth o 
weithgareddau allgyrsiol. Yn dibynnu ar eich 
diddordebau, gall y rhain gynnwys ymryson, 
cymdeithasau a chyfleoedd pro-bono sydd 
wedi ennill gwobrau, sydd i gyd yn eich 
helpu i baratoi ar gyfer eich bywyd ar ôl y 
brifysgol beth bynnag fo’r llwybr gyrfa neu 
academaidd rydych chi’n dewis ei ddilyn.

Rwy’n edrych ymlaen yn fawr at eich 
croesawu i’r ysgol a, gyda’n cymuned 
anhygoel, eich helpu i gyrraedd eich nodau 
a gwireddu eich uchelgeisiau.

Mae dechrau eich gyrfa yn y brifysgol yn 
gyfnod cyffrous. Mae gennych chi gymaint 
o bethau i’w hystyried ond pam ddylech chi 
ddewis ymuno â ni, yma yng Nghaerdydd,  
i ddechrau eich astudiaethau cyfreithiol?

Dewiswch Gaerdydd

Yr Athro Warren Barr PFHEA
Pennaeth Ysgol y Gyfraith a Gwleidyddiaeth

CAPSIWN:

Rwy’n falch o ddweud fy mod 
yn baragyfreithiwr gyda Hugh 
James, cwmni ymhlith y 100 
cwmni cyfreithiol gorau yn y DU, 
fel rhan o’m blwyddyn lleoliad 
proffesiynol.

Rwyf wedi tyfu fy rhwydwaith 
proffesiynol gyda ffrindiau a 
chydweithwyr yn y cwmni yn 

ogystal â’r gymuned gyfreithiol 
ehangach. Yn y pen draw, mae’r 
flwyddyn hon wedi fy mharatoi 
ar gyfer bywyd mewn lleoliad 
proffesiynol ac wedi cadarnhau fy 
mwriad i ymarfer fel cyfreithiwr.

Irfan Suhail Mohamed,  
Y Gyfraith gyda Blwyddyn  
Lleoliad Proffesiynol (LLB)

Pam astudio’r gyfraith?

Mae hyn wedi dod yn fwy cyffredin fyth yn 
dilyn Brexit, lle mae llawer o faterion wedi 
gofyn am ddatrys manwl deddfau cymhleth 
sy’n gorgyffwrdd. 

Ni fu astudio’r Gyfraith erioed yn fwy 
amserol na phwysig. Mae’r Gyfraith yn 
helaeth; mae’n ymwneud â bron bob 
agwedd ar fywydau pawb. Er enghraifft, 
mae’r dderbynneb yn eich poced a’ch 
contract cyflogaeth yn enghreifftiau bob 
dydd o Gyfraith Contractau.

At hynny, mae astudio’r Gyfraith yn ein 
cysylltu â phynciau dadleuol cyfredol. 
Mae maes llafur y gyfraith yn cael ei 
ailysgrifennu’n gyson i gadw i fyny 
â datblygiadau deddfwriaethol yn y 
Senedd a phenderfyniadau llysoedd a 
thribiwnlysoedd ar hyd a lled y wlad. Mae 
hyn hefyd yn golygu bod y gyfraith yn 
amrywiol. Mae rhywbeth at ddant pawb o 
ystyried meysydd gwahanol y Gyfraith, p’un 
a oes gennych fwy o ddiddordeb mewn 
masnach a chyllid, cyfraith trosedd, neu 
hawliau dynol a’r amgylchedd. 

Mae astudio’r Gyfraith yn eich galluogi 
i ddeall yr hyn yw’r Gyfraith heddiw yn 
ogystal â sut y datblygodd a sut y mae’n 
debygol o ddatblygu. Mae astudio’r Gyfraith 
yn meithrin dinasyddion mwy deallus ac 
yn datblygu ystod o sgiliau pwysig megis 
meistroli dogfennau hir a chymhleth, 
dadansoddi testunau’n fanwl, cwestiynu 
pa mor ddibynadwy yw ffynonellau a gallu 
meddwl yn y fan a’r lle, a llawer mwy. 

Mae gradd yn y gyfraith yn agor drysau 
i ystod o yrfaoedd ac mae’r sgiliau y 
byddwch yn eu datblygu yn ystod eich 
astudiaethau yn werthfawr iawn i ddarpar 
gyflogwyr.

Mewn marchnad swyddi gynyddol ansicr, 
mae gradd yn y Gyfraith yn eich gwneud 
chi’n unigryw. Mae hyn yn arbennig o 
wir am radd yn y Gyfraith o Brifysgol 
Caerdydd. Rydym yn eich arfogi ag ystod o 
sgiliau a fydd yn eich helpu i ffynnu mewn 
amrywiaeth o swyddi i gyflogwyr cyfreithiol 
a chyflogwyr cyffredinol, yn darparu 
cymorth sy’n canolbwyntio ar yrfa a’r cyfle i 
gymryd rhan mewn ystod o brosiectau pro 
bono allgyrsiol gyda dimensiwn cyfreithiol. 

Os hoffech ddeall y gymdeithas rydych yn 
byw ynddi, y prif faterion sy’n llywio bywyd 
y wlad a sut mae hyn yn effeithio ar fywyd 
bob dydd, yna dylech astudio’r Gyfraith. 
Os ydych yn poeni am anghyfiawnderau ac 
anghydraddoldebau, y cyd-destun byd-
eang rydym yn byw ynddo a’r ffordd rydym 
yn ymateb i newidiadau cymdeithasol a 
gwleidyddol, yna dylech astudio’r Gyfraith 
yng Nghaerdydd.

Mae dimensiwn cyfreithiol i bron pob math o weithgaredd y gellir ei ddychmygu.  
Mae bron pob eitem ar fwletinau newyddion nosweithiol yn ymwneud â rhyw elfen 
 o’r gyfraith, tra bod llawer o’n dramâu a’n llyfrau teledu mwyaf poblogaidd yn aml  

yn dod i ben mewn golygfa yn y llys. 

Mae myfyrwyr y Gyfraith yn gyfarwydd â gweld y pynciau maen  
nhw’n eu hastudio yn y cyfryngau.

Fel rhywun oedd heb gynllun 
gyrfa pendant cyn mynd i’r 
brifysgol, penderfynais astudio’r 
gyfraith oherwydd ei fod yn 
bwnc â chwmpas eang ac yn 
cyffwrdd ar llawer o feysydd sy’n 
berthnasol i gymdeithas. 

Yn ogystal, roeddwn i’n gwybod 
y byddai’r sgiliau y byddwn i’n 
eu hennill yn ystod fy ngradd yn 
fuddiol iawn ac felly’n cynyddu  
fy nghyflogadwyedd ym mha 
bynnag lwybr gyrfa rwy’n 
penderfynu ei ddilyn.

Joseph Garcia, 
Y Gyfraith gyda Blwyddyn  
ar Leoliad Proffesiynol (LLB)

Cwrdd â’n harbenigwyr

Ein hacademyddion a’u harbenigedd yw sylfaen ein hadran. Nid yn unig y maent yn gyrru ein 
hagenda ymchwil, maent hefyd yn ennyn diddordeb ein myfyrwyr mewn meddwl beirniadol ac 
yn gofyn y cwestiynau perthnasol sydd angen atebion yn academia yr 21ain ganrif a thu hwnt. 

Dyma ychydig o’r wynebau a’r arbenigeddau y gallech ddod ar eu traws os ymunwch â ni. 

Dr Natasha  
Hammond-Browning
Uwch Ddarlithydd  
yn y Gyfraith

Beth sy’n gwneud cyfraith 
gofal iechyd ym Mhrifysgol 

Caerdydd yn wahanol?
Ar hyn o bryd, mae fy ymchwil yn 
canolbwyntio ar drawsblaniadau groth. 
Mae trawsblaniadau groth wedi cael eu 
perfformio ledled y byd ar gyfer menywod 
cisryweddol sydd ag anffrwythlondeb 
ffactor crothol absoliwt (AUFI); Mae’r 
rhain yn fenywod sydd wedi cael eu geni 
heb groth, sydd wedi cael tynnu eu groth 
am resymau iechyd, neu sydd â groth 
nad yw’n gallu cario. Er mai fi yw’r unig 
academydd cyfreithiol ym Mhrifysgol 
Caerdydd sy’n ymchwilio i’r maes gofal 
iechyd hwn yn benodol, cefnogir fy ymchwil 
gan academyddion gofal iechyd a biofoeseg 
eraill yma. Mae gorgyffwrdd rhwng meysydd 
cyfraith gofal iechyd sy’n caniatáu inni 
weithio gyda’n gilydd, er enghraifft, rwy’n 
gweithio ar brosiect ar drawsblannu groth a 
chydsynio, sy’n cyfuno fy arbenigedd i a’m 
cydweithiwr.

Yr Athro Nicholas Ryder
Athro’r Gyfraith

Dywedwch wrthym am eich 
maes ymchwil? 
Mae fy ymchwil yn 
canolbwyntio ar droseddau 

ariannol, ond gyda ffocws penodol ar 
ariannu terfysgaeth, twyll, troseddau 
economaidd corfforaethol a gwyngalchu 
arian. O hynny, daeth fy niddordeb mewn 
mecanweithiau ariannu grwpiau terfysgol 
a’r mecanweithiau a ddefnyddir i fynd 
i’r afael â’r broblem hon. Mae esblygiad 
troseddau ariannol a’i fygythiad parhaus yn 
fy ngyrru i gynnal ymchwil sy’n canolbwyntio 
ar ymarfer i gynghori rhanddeiliaid ar lefel 
ranbarthol, genedlaethol a rhyngwladol. 
Rwyf wedi cynghori’r Cenhedloedd Unedig, 
NATO, Cepol, y Swyddfa Gartref ac eraill ar 
lawer o bynciau sy’n ymwneud â throseddau 

ariannol ac mae’r ymchwil cysylltiedig yn 
rhan allweddol o’m haddysgu ym Mhrifysgol 
Caerdydd.

PJ Blount 
Darlithydd y Gyfraith

Beth sy’n gwneud y gyfraith 
ym Mhrifysgol Caerdydd  
yn wahanol?
Rwy’n ymchwilio i feysydd 

cyfraith gofod rhyngwladol a llywodraethu 
seiberofod. Yn ddiweddar, rydym wedi 
cyflwyno modiwl y gyfraith, technoleg a 
chymdeithas sy’n integreiddio cyfraith 
gofod a seiber gyda nifer o bynciau eraill 
i roi dealltwriaeth i fyfyrwyr o sut mae 
technoleg yn siapio ac yn cael ei siapio gan 
fecanweithiau cyfreithiol. Mae’r modiwl hwn 
yn defnyddio gweithgareddau ymarferol i 
roi sgiliau unigryw i fyfyrwyr ar gyfer ymateb 
i heriau cyfreithiol a gyflwynir gan newid 
technolegol yn eu gyrfaoedd yn y dyfodol. 
Gall cyfraith gofod swnio’n esoterig, ond 
mae’r rhan fwyaf o bobl yn profi buddion 
ohono bob dydd. 

Dr Sharon Thompson
Darllenydd y Gyfraith

Beth yw’ch cyflawniadau 
mwyaf hyd yn hyn? 
Mae yna 2 foment yn fy 
ngyrfa y byddaf bob amser 

yn eu trysori. Y cyntaf oedd pan gytunodd 
Arglwyddes Hale - y fenyw gyntaf i ddod yn 
Llywydd Goruchaf Lys y DU - i ysgrifennu’r 
rhagair ar gyfer fy llyfr ar rôl menywod 
a anwybyddir wrth ddiwygio’r gyfraith, 
Quiet Revolutionaries. Yr ail oedd pan 
ddarganfyddais fod fy ngwaith ar gytundebau 
cyn-briodasol wedi cael ei nodi a’i gymhwyso 
gan y llys uchaf yn Awstralia. Pan oeddwn yn 
fyfyriwr israddedig, ni allwn erioed fod wedi 
dychmygu y byddai fy ymchwil yn dylanwadu 
ar y gyfraith ochr arall i’r byd. Ond dylai 
myfyrwyr yng Nghaerdydd wybod, os ydyn 
nhw’n mwynhau cwestiynu’r gyfraith, ac 
eisiau mynd ar drywydd ymchwil pellach, 
efallai y bydd yr LLB yn agor y drysau hyn 
iddyn nhw hefyd. 

Dr Roxanna  
Fatemi-Dehaghani
Uwch Ddarlithydd  
yn y Gyfraith

�Beth wnaeth eich denu i 
astudio cyfiawnder troseddol 
i ddechrau? 

Sbardunwyd fy niddordeb mewn cyfiawnder 
troseddol i ddechrau yn ystod astudiaeth 
israddedig yn y gyfraith, wrth astudio modiwl 
troseddeg opsiynol a oedd yn canolbwyntio 
ar gamweinyddu cyfiawnder. Yn ystod fy 
ngradd ôl-raddedig, dysgais lawer mwy 
am pam mae camweinyddu cyfiawnder 
yn digwydd a sut y gall mesurau diogelu 
effeithiol leihau achosion o gamweinyddu. 
Ar ôl ychydig flynyddoedd yn gweithio i 
Gyngor ar Bopeth, gan helpu pobl i oresgyn 
eu problemau, sylweddolais pa mor bwerus 
y gallai mynediad at atebion cyfreithiol fod. 
Roeddwn yn dal i ddod yn ôl at y cwestiwn 
o sut yr oedd pobl agored i niwed yn cael 
eu trin yn un o feysydd mwyaf gorfodol ein 
system gyfreithiol a sylweddolais fy mod am 
ymchwilio ac addysgu yn y maes hwn i gael 
effaith yn y byd go iawn.

Caleb Wheeler 
Darlithydd y Gyfraith

Beth sy’n eich cyffroi am 
gyfraith trosedd ryngwladol? 
Mae cyfraith trosedd 
ryngwladol yn faes cymharol 

newydd ac yn un sy’n gwasanaethu 
swyddogaeth hanfodol o fewn y gorchymyn 
cyfreithiol byd-eang. Mae’r newydd-deb 
hwnnw yn fy nenu ato fel maes astudio 
oherwydd ei fod yn rhoi cyfle i wirioneddol 
lywio trafodaethau o fewn y maes. Mae 
cyfraith trosedd ryngwladol yn gyffrous 
oherwydd ei bod yn esblygu’n gyson o ran 
sut a ble mae’n cael ei chymhwyso. Hefyd, 
mae’n faes lle mae ymdrechion ar y cyd yn 
cael eu gwneud i ymgorffori ystod ehangach 
o safbwyntiau cyfreithiol.

Ein nod yw rhoi’r sgiliau a’r wybodaeth 
angenrheidiol i chi fyw a gweithio’n 
ddwyieithog yn y Gymru fodern.

Mae datganoli, datblygiadau cyfreithiol 
a Mesur y Gymraeg 2011 wedi arwain 
at gynnydd sylweddol yn y galw am 
raddedigion dwyieithog yn y sector 
cyhoeddus a phreifat. Os ydych chi 
eisiau byw a gweithio yng Nghymru, nid 
oes amheuaeth ynghylch mantais byw a 
gweithio yn Gymraeg. 

Mae astudio’n ddwyieithog yn golygu 
ymgymryd â’r un modiwlau a chyrsiau 
â myfyrwyr eraill ond gyda chyfleoedd 
i ddatblygu eich sgiliau drwy gyfrwng y 
Gymraeg a’r Saesneg. Mae gan bob rhaglen 
LLB israddedig fynediad at ddarpariaeth 

ddwyieithog. Gall myfyrwyr sy’n astudio’n 
ddwyieithog ddewis a ydynt am gyflwyno 
asesiadau yn Gymraeg neu yn Saesneg.

Mae’r gallu i ymgysylltu â’r gyfraith mewn 
dwy iaith yn rhoi cyfle i chi wella eich 
dealltwriaeth o’r gyfraith, gwella eich 
sgiliau cyfathrebu, a darparu cyfleoedd 
cyflogadwyedd ychwanegol. Mae 
cymwysterau ffurfiol a chydnabyddiaeth ar 
gael hefyd drwy Dystysgrif Sgiliau Cymraeg 
y Coleg Cymraeg Cenedlaethol.

Beth bynnag yw lefel eich hyder wrth 
ddefnyddio’r Gymraeg, mae cyfleoedd i chi 
ddatblygu eich sgiliau cyfreithiol dwyieithog 
a manteisio ar ein darpariaeth cyfrwng 
Cymraeg.

Astudio’n ddwyieithog 

Oeddech chi’n gwybod y gallwch ddewis astudio eich modiwlau drwy gyfrwng y Gymraeg? 
 Mae i fyny i chi sut ydych chi am ei wneud ond byddwn ni’n darparu’r cyfle!

Os ydych yn dewis astudio’n ddwyieithog 
efallai y byddwch yn gymwys i wneud cais 
am gymorth ariannol. Mae’r Coleg Cymraeg 
Cenedlaethol yn gweithio gyda cholegau 
addysg bellach, prifysgolion, sefydliadau sy’n 
cynnig prentisiaethau, a chyflogwyr i greu 
cyfleoedd i hyfforddi ac astudio yn Gymraeg.

Rwy’n credu’n gryf bod astudio’n 
ddwyieithog wedi gwella fy ngallu 
i ddeall a chymhwyso’r gyfraith,  
a gwn y bydd hyn o fudd i mi yn  
y dyfodol. 

Rwyf wedi gwneud cymaint 
o ffrindiau drwy astudio’n 
ddwyieithog, ac mae mor braf fy 
mod wedi cynnal cylch o ffrindiau 
Cymraeg eu hiaith.

Maddison Darlington,  
Y Gyfraith (LLB)

Mae’r Coleg Cymraeg 
yn cynnig amrywiaeth 
o ysgoloriaethau a allai 
fod yn addas i chi felly 
edrychwch ar eu gwefan 
i ddarganfod mwy.

Rydym yn cynnig ystod o gyfleoedd sy’n 
eich galluogi chi i fod ar y blaen mewn 
marchnad gyflogaeth gystadleuol a 
dysgu’r sgiliau angenrheidiol i lwyddo. 
Rydym yn gweithio gyda nifer o gwmnïau o 
Gyfreithwyr yng Nghaerdydd, Casnewydd, 
Pont-y-pŵl, Caerfaddon a Swindon, i roi’r 
cyfle i chi wneud cais am leoliadau gwaith 
a gynhelir yn nhrydedd flwyddyn y radd LLB 
yn y Gyfraith. 

Nod y broses ymgeisio gystadleuol, sy’n 
digwydd yn eich ail flwyddyn yw efelychu’r 
prosesau recriwtio graddedigion y byddwch 
yn dod ar eu traws ar ôl gadael y brifysgol.

Ar ben hynny, cewch hefyd y dewis i ddod 
o hyd i’ch lleoliad gwaith eich hunain 
gyda chwmni cyfreithwyr neu ddarparwr 
gwasanaethau cyfreithiol tebyg. Mae 
myfyrwyr sy’n sicrhau lleoliad gwaith yn 
trosglwyddo i’n rhaglen Blwyddyn ar Leoliad 
Proffesiynol sy’n radd pedair blynedd o hyd. 

Yn ystod eich lleoliad gwaith, byddwch yn 
ymgymryd ag ymarfer cyfreithiol mewn rôl 
paragyfreithwyr ac yn gwneud gwaith ar 
lefel graddedigion. Byddwch yn datblygu 
sgiliau allweddol i ymarferwyr megis 
rheoli achosion, gofal cleientiaid, ymchwil 
gyfreithiol ac ysgrifennu cyfreithiol yn 
ogystal â sgiliau cyflogadwyedd cyffredinol 
megis rheoli amser, gweithio mewn tîm ac 
ymwybyddiaeth fasnachol. 

Defnyddio eich sgiliau 
cyfreithiol mewn lleoliad 
gwleidyddol
Yn eich trydedd flwyddyn, cewch gyfle i 
astudio modiwl a fydd yn eich galluogi 
i dreulio cyfnod mewn sefydliad sy’n 
cyflawni rôl bwysig o fewn llywodraethu 
Cymru. Nod y lleoliad gwaith hwn yw rhoi 
cyflwyniad sy’n seiliedig ar ddamcaniaeth 
ac ymarfer i chi o lywodraeth ddatganoledig 
yng Nghymru. Trwy gymryd rhan mewn 
cyfres o seminarau darlith a gyflwynir 
gan ymarferwyr blaenllaw ac arbenigwyr 
academaidd ym meysydd Cyfraith 
Gyhoeddus a Gwleidyddiaeth, byddwch 
yn cael profiad ymarferol o sut mae 
gweinyddiaeth gyhoeddus yng Nghymru 
yn gweithio. Byddwch yn gwella eich 
gwybodaeth empirig a’ch dealltwriaeth 
o ddimensiynau cyfreithiol a gwleidyddol 
llywodraethu yng Nghymru, yn datblygu 
sgiliau trosglwyddadwy gwerthfawr iawn 
a fydd yn allweddol i’ch datblygiad o ran 
cyflogadwyedd a gyrfa, ac yn meithrin 
perthnasoedd proffesiynol hirdymor â 
sectorau perthnasol.

Astudio’r Gyfraith yn Ewrop
Os ydych yn fyfyriwr ar ein rhaglen y Gyfraith 
LLB, gallwch wneud cais i astudio dramor 
a threulio eich trydedd flwyddyn mewn 
gwlad yn Ewrop. Bydd yr astudiaethau trwy 
gyfrwng y Saesneg a bydd yn digwydd yn 
un o’n sefydliadau partner sydd ar hyn 
o bryd yn cynnwys Universidad Pontifi 
cia Comillas (Madrid), Prifysgol Charles 
(Prâg) a Phrifysgol Munster (yr Almaen). 
Os byddwch yn llwyddiannus gyda’ch cais, 
bydd eich cwrs yn cael ei ddysgu ar draws 
pedair blynedd yn hytrach na’r tair blynedd 
safonol. Mae’r flwyddyn dramor yn gyfle am 
ddatblygiad personol a fydd yn eich herio’n 
ddeallusol ac yn eich cyflwyno i ddiwylliant 
newydd a chyffrous.

Tu hwnt i’r ystafell ddosbarth

Mae gwybodaeth ddamcaniaethol yn allweddol i ddechrau arni mewn unrhyw broffesiwn.  
Ond, beth am y profiad a’r sgiliau sy’n eich gwneud yn wahanol i’ch cyfoedion?

Fe wnes i flwyddyn dramor ym 
Madrid yn ystod fy nhrydedd 
flwyddyn o astudio. Ar wahân i 
fod yn un o flynyddoedd mwyaf 
hwyl fy mywyd, rhoddodd yr 
amser i mi hefyd archwilio 
llwybrau gyrfa gwahanol a 
darganfod beth sy’n gweithio 
orau i mi.

Fe wnes i hefyd gynyddu fy sgiliau 
trwy archwilio’r modiwlau a gynigir 
gan y brifysgol bartner a rhoi’r cyfle 
i mi ddysgu iaith arall.

Karolina Panayiotou,
Y Gyfraith (LLB) 

Mae gwaith pro bono yn rhoi’r cyfle i chi 
weithio gyda chyfreithwyr a sefydliadau 
sy’n helpu pobl agored i niwed ac aelodau 
o’r gymuned gyda materion cyfreithiol, yn 
rhad ac am ddim.

Mae’r cyfle hwn yn eich helpu i gael y blaen 
yn eich gyrfa gyfreithiol trwy ddatblygu eich 
sgiliau mewn gofal cleientiaid, ymchwil 
gyfreithiol, ysgrifennu a siarad cyhoeddus.

Dros y blynyddoedd, mae ein cynlluniau 
wedi datblygu ac esblygu ond oherwydd 
amgylchiadau yn aml y tu hwnt i’n 
rheolaeth, ni allwn warantu y bydd ein holl 
gynlluniau yn rhedeg bob blwyddyn. Rydym 
wedi ymrwymo i gynnig cyfleoedd cyffrous 
i’n myfyrwyr felly mae’r rhestr ganlynol yn 
gipolwg o’r math o gynlluniau y gallech 
wneud cais amdanynt pe baech yn ymuno 
â ni. Mae rhestr lawn o gynlluniau ar gael 
ar ein microwefan Pro Bono.

Age Cymru
Gan weithio gydag Age Cymru a’r 
bartneriaeth HOPE (Helping Others 
Participate and Engage) mae’r cynllun hwn 
yn cynnig cymorth eiriolaeth lefel isel i bobl 
hŷn a’u gofalwyr.

Fel rhan o’r rôl wirfoddol hon, bydd myfyrwyr 
yn cefnogi pobl hŷn neu eu gofalwyr i ddeall 
eu hawliau a gwneud penderfyniadau 
gwybodus, yn rhoi llais iddyn nhw ac, yn y 
pen draw, yn eu grymuso i eirioli drostyn 
nhw eu hunain. Mae Eiriolwyr Gwirfoddol 
Annibynnol yr elusen yn cefnogi pobl hŷn 
gydag ystod o faterion eiriolaeth lefel 
isel - o’u helpu i wneud cwynion ffurfiol, 
i’w cefnogi i ddod o hyd i lety sy’n addas 
iddyn nhw - does dim dau achos yr un fath. 
Mae myfyrwyr yn cael eu hyfforddi yn y rôl 
eiriolaeth a’r sgiliau sydd eu hangen a chânt 
gefnogaeth gan oruchwyliwr trwy gydol eu 
gwaith achos. Mae myfyrwyr yn meithrin 
perthynas gyda’r cleientiaid, yn adeiladu 
cynlluniau gweithredu ar y cyd, yn cofnodi 
nodiadau achos ac yn cysylltu â sefydliadau 
trydydd parti.

Prosiect Dieuogrwydd Prifysgol 
Caerdydd 
Mae Prosiect Dieuogrwydd Prifysgol 
Caerdydd yn rhoi cyfle i fyfyrwyr geisio 
helpu pobl sy’n cynnal nad ydynt yn euog o 
euogfarnau troseddol difrifol. Y nod yw rhoi 
cefnogaeth i’n cleientiaid trwy adolygu eu 
hachosion, ac os yn bosibl, dod o hyd i sail 
apêl y gellir dadlau amdano. Hyd yn hyn, 
ni yw’r unig Prosiect Dieuogrwydd mewn 
prifysgol yng Nghymru a Lloegr sydd wedi 
helpu i wrthdroi penderfyniad yn y Llys 
Apêl. Yn ogystal â’r ddwy apêl lwyddiannus 
yn 2014 a 2018, rydym wedi helpu i 
gyflwyno mwy na 35 cais i’r Comisiwn 
Adolygu Achosion Troseddol, y corff 
gwarchod Camweddau Cyfiawnder sydd â’r 
pŵer i atgyfeirio achosion i’r Llys Apêl. Fel 
y mae’r ffigurau hyn yn ei ddangos, mae’r 
system apelio yn gyfyngol iawn, ac mae ein 
gwaith achos wedi tynnu sylw at ddiffygion 
sylweddol gyda’r system cyfiawnder 
troseddol. Rydym yn defnyddio’r profiadau 
hyn i eirioli dros ddiwygio’r system. Rydym 
yn ymchwilio i achosion, gan ymgysylltu ag 
arbenigwyr yn y maes lle bo hynny’n briodol 
ac yn bosibl, gan gynnwys cyfreithwyr 
apêl, gwyddonwyr fforensig ac arbenigwyr 
perthnasol eraill. 

Prosiect Hinsawdd  
a’r Amgylchedd
Mae’r prosiect hwn yn mynd i’r afael â 
phynciau penodol ac yn edrych ar y gyfraith 
ac ymarfer yn fanwl. Mae myfyrwyr yn 
dadansoddi’n feirniadol yr hyn y mae’r 
gyfraith a’r polisi yn ei ddweud ar hyn o 
bryd ac yna’n ystyried sut y gellid gwella 
pethau. Hyd yma, mae’r prosiect wedi 
archwilio’r gyfraith ar liniaru newid 
hinsawdd yng Nghymru, yn enwedig sut 
mae’n berthnasol i drafnidiaeth ac i 
fioamrywiaeth, a’r hawl gyhoeddus i gael 
mynediad at wybodaeth amgylcheddol. 
Mae’r prosiect hefyd wedi cynhyrchu nifer o 
adroddiadau byr ac mae ei gynigion wedi 
cael eu hystyried gan y Senedd, fel rhan o 
broses Deisebau Senedd Cymru. Ochr yn 
ochr â hyn, mae’r prosiect wedi archwilio’r 
gyfraith ar ddiogelu gwrychoedd yng 
Nghymru ac wedi cynhyrchu adroddiad a 
gomisiynwyd gan Asesydd Diogelu’r 
Amgylchedd Dros Dro i Gymru, sy’n 
goruchwylio gweithrediad cyfraith 
amgylcheddol yng Nghymru.

Enillwch brofiad cyn i chi raddio

Mae ein Huned Pro Bono* yn cynnig amrywiaeth o gynlluniau amrywiol a fydd yn gwella 
eich CV ac yn cynyddu eich cyflogadwyedd mewn marchnad swyddi gystadleuol.

*Mae Pro bono publico yn ymadrodd Lladin ar gyfer gwaith proffesiynol a wneir yn wirfoddol heb dâl amdano.

Cynllun Oedolion Priodol Hafal 
Mae Oedolion Priodol yn cefnogi oedolion 
sy’n agored i niwed sydd wedi’u cadw yn y 
ddalfa. Hyfforddir myfyrwyr i fod yn oedolion 
priodol cymwys i gael eu rhoi ar rota ‘ar 
alwad’ i fynd i orsafoedd heddlu lleol os caiff 
oedolyn sy’n agored i niwed ei arestio.

Cynllun Gohebwyr Gwirfoddol 
Justice Gap
Mae The Justice Gap yn gylchgrawn ar-lein 
sydd wedi ennill gwobrau sy’n trafod y 
gyfraith a chyfiawnder a’r gwahaniaeth rhwng 
y ddau. Mewn cydweithrediad â Phrifysgol 
Caerdydd, Prifysgol Manceinion, Prifysgol 
Glasgow a Choleg Prifysgol Llundain (UCL), 
mae’r cylchgrawn yn cynnal cynllun gohebwyr 
gwirfoddol sydd ar agor i fyfyrwyr y gyfraith 
sydd â diddordeb mewn newyddiaduraeth ac 
ymrwymiad i hawliau dynol.

Yn dilyn cais llwyddiannus, mae myfyrwyr 
yn derbyn hyfforddiant mewn ysgrifennu 
newyddion a sgiliau newyddiadurol ac 
yn cael y cyfle i gyfrannu at y safle fel 
gohebwyr Justice Gap, gan ysgrifennu 
newyddion yn ogystal ag erthyglau 
nodwedd ac ymchwiliadau.

Nod The Justice Gap yw ehangu’r 
drafodaeth am y gyfraith a chyfiawnder a 
chynnwys lleisiau a safbwyntiau nad ydynt 
yn cael eu clywed fel arfer.

Support Through Court 
Elusen genedlaethol yw hon sy’n 
cynorthwyo ymgyfreithwyr yn bersonol 
yn y llys. Mae’n darparu cymorth di-
dâl, annibynnol, nad yw’n gyfreithiol i 
gleientiaid, i’w helpu drwy’r broses. Mae 
ein myfyrwyr wedi’u hyfforddi i gynorthwyo 
ymgyfreithwyr wyneb yn wyneb yn y 
Ganolfan Cyfiawnder Sifil yng Nghaerdydd.

Cymorth i Ddioddefwyr
Mae Cymorth i Ddioddefwyr yn elusen 
genedlaethol sy’n cefnogi pobl y mae 
troseddau a digwyddiadau trawmatig yng 
Nghymru a Lloegr wedi effeithio arnynt.

Mae ein myfyrwyr yn gwirfoddoli yng 
nghanolfan alwadau genedlaethol yr 
elusen sy’n derbyn galwadau. Ymhlith 
y gwasanaethau y maent yn eu cynnig 
y mae eu llinell gymorth genedlaethol 
sy’n darparu cymorth rhad ac am ddim a 
chyfrinachol 24 awr y dydd, 7 diwrnod yr 
wythnos, 365 diwrnod y flwyddyn.

Drwy’r cynllun hwn, mae myfyrwyr yn 
datblygu sgiliau pwysig megis empathi, 
gwrando gweithredol a phwysigrwydd bod 
yn anfeirniadol.

Cynllun Gofal Iechyd Parhaus 
y GIG
Wedi’i gyflwyno mewn partneriaeth â 
chyfreithwyr Hugh James, mae’r cynllun 
hwn yn rhoi cipolwg unigryw i fyfyrwyr ar y 
gwaith y mae Hugh James yn ei wneud ym 
maes cyllid Gofal Iechyd Parhaus y GIG. 
Os yw unigolyn mewn cartref nyrsio neu 
ofal oherwydd anghenion iechyd corfforol 
neu feddyliol, dylai cost eu gofal gael ei 
gwmpasu gan gynllun cyllido Gofal Iechyd 
Parhaus y GIG, waeth beth yw cyfoeth yr 
unigolyn. Mae’r cynllun pro bono hwn yn 
canolbwyntio ar hawliadau Gofal Iechyd 
Parhaus y GIG ac yn caniatáu i fyfyrwyr 
ennill profiad ymarferol o sut mae achosion 
yn cael eu trin.

Bob wythnos, caiff myfyrwyr eu cymryd 
trwy gam o broses Gofal Iechyd Parhaus 
y GIG gan ddefnyddio ‘ffeiliau ffug’. Mae’r 
sesiynau’n datblygu sgiliau ymarferwyr 
allweddol, gan gynnwys: gofal cleientiaid, 
dadansoddi tystiolaeth, drafftio ac 
eiriolaeth. Mae’r cynllun yn rhoi cyfle i 
fyfyrwyr weithio gyda chyfreithwyr o Hugh 
James a chael gwell dealltwriaeth o sut 
beth yw gweithio mewn cwmni ymhlith y 
100 cwmni cyfreithiol gorau.

Prosiect Wcráin Cymru
Cynllun cyngor mewnfudo rhad ac am ddim 
yw Prosiect Wcráin Cymru i unigolion a 
theuluoedd yng Nghymru sydd wedi ffoi o’u 
cartrefi oherwydd y rhyfel yn Wcráin.

Mae’r cynllun yn cael ei gynnig mewn 
partneriaeth â Chyfiawnder Lloches 
(Asylum Justice), sef gwasanaeth cyfreithiol 
annibynnol i geiswyr lloches a ffoaduriaid 
yng Nghymru, ar y cyd â chyllid Llywodraeth 
Cymru ac mae’n agored i bobl o Wcráin 
sy’n dymuno dod i mewn i Gymru neu aros 
yng Nghymru.

Mae’r fenter wedi’i sefydlu gan gyfreithiwr 
a darlithydd mewnfudo a lloches sydd â 
phrofiad helaeth o achosion mewnfudo yn 
deillio o’r gwrthdaro yn Syria, Afghanistan, 
ac Irac ymhlith eraill. Nod y prosiect yw 
rhoi cyngor un-tro i gleientiaid a fydd 
wedyn yn mynd â’u hachosion eu hunain 
gerbron y llysoedd.

Prosiect Corffori URC
Dyma’r prosiect cyngor cyfreithiol am ddim 
i glybiau gynt, ac mae ein myfyrwyr wedi 
cynorthwyo clybiau amatur sydd am ddod 
yn gwmnïau cyfyngedig trwy warant. Gyda 
chlybiau’n ymgorffori, gall eu swyddogion 
sicrhau mwy o ddiogelwch cyfreithiol os 
bydd unrhyw hawliadau cyfreithiol. Mae’r 
prosiect yn bartneriaeth gydag Undeb 

Rygbi Cymru a chwmni cyfreithiol Hugh 
James, a’i nod yw datblygu’n brosiect 
Addysg Gyfreithiol Gyhoeddus i glybiau, 
gan roi profiad pro bono cyfraith fasnachol 
werthfawr i fyfyrwyr.

Ymryson a thrafod
Mae ymryson yn elfen hanfodol o 
hyfforddiant cyfreithiol sy’n gweld 
myfyrwyr y gyfraith yn cymryd rhan 
mewn sefyllfaoedd ffug mewn llys lle 
maent yn mireinio eu sgiliau siarad, 
perswadio, ymchwilio a dadansoddi. 
Er mwyn helpu i ddatblygu’r sgiliau 
hyn rydym yn cynnal cystadlaethau 
ymryson bob blwyddyn sy’n cael eu 
‘noddi’ gan siambrau bargyfreithwyr 
lleol. Mae llawer yn y fantol gyda’r 
enillwyr yn cael y cyfle i wneud cyfnod 
prawf byr fel eu gwobr. 

Mae negodi’n rhan o’n bywydau bob 
dydd, ac mae modd dysgu sgiliau 
allweddol, sy’n ddefnyddiol mewn 
unrhyw yrfa yn y dyfodol. Mae gennym 
raglen hyfforddi sy’n helpu i baratoi ein 
myfyrwyr ar gyfer cystadleuaeth negodi 
genedlaethol bob blwyddyn y mae ein 
myfyrwyr yn rhagori ynddi yn aml.

Darganfyddwch fwy 
ar ein microwefan 
pro bono

Mae gradd yn y Gyfraith o Brifysgol 
Caerdydd yn amlbwrpas, gan agor drysau 
i amrywiaeth o opsiynau o ran gyrfa. Mae 
ein graddedigion bellach yn gweithio mewn 
amrywiaeth eang o feysydd, gan gynnwys 
y sector cyfreithiol, bancio, gofal iechyd, 
yswiriant, addysgu, y diwydiant lletygarwch 
a’r heddlu. Roedd 94% o’n graddedigion yn 
gweithio a/neu’n astudio ymhellach, i fod 
i ddechrau swydd neu gwrs newydd, neu’n 
gwneud pethau eraill fel teithio, 15 mis ar 
ôl diwedd eu cwrs. (Arolwg Canlyniadau 
Graddedigion HESA 2019/20*). 

Rydym yn falch o’r gefnogaeth rydym ni’n ei 
chynnig i chi ddilyn eich nodau o ran gyrfa. 

Cefnogaeth gyrfaoedd 
bwrpasol 
Mae Rheolwr Gyrfaoedd y Gyfraith ar gael 
yn yr ysgol ddeuddydd yr wythnos i gynnig 
cefnogaeth i holl fyfyrwyr y Gyfraith. Mae’r 
gefnogaeth hon yn cynnwys: 

•	sesiynau un-i-un trwy apwyntiad 

•	�gweithdai ar ysgrifennu CV, ffurflenni 
cais, paratoi ar gyfer cyfweliad a chwilio 
am swydd 

•	�sesiynau cynllunio gyrfa gan gynnwys 
dewisiadau gyrfa ar gyfer eich gradd 
benodol 

•	�mynediad i Ffair y Gyfraith flynyddol, 
sef digwyddiad blaenllaw’r calendr 
gyrfaoedd, sy’n denu mwy na 30 o 
recriwtwyr cyfreithiol i Gaerdydd 

•	�digwyddiadau rhwydweithio proffesiynol 

•	�siaradwyr gwadd proffesiynol o fewn 
y sector cyfreithiol (e.e. cyfreithwyr, 
bargyfreithwyr a gweithwyr proffesiynol 
eraill y gyfraith) 

•	cyfweliadau ffug 

•	�gwybodaeth am interniaethau a 
rhaglenni hyfforddi i raddedigion 

•	�y wybodaeth ddiweddaraf am yrfaoedd 
a dolenni i adnoddau gyrfaoedd 
ychwanegol i raddedigion

Gallwch gael cymorth ychwanegol gan 
wasanaeth Dyfodol Myfyrwyr (Gwasanaeth 
Gyrfaoedd y Brifysgol), sy’n cynnwys: 

•	�modiwl dysgu ar-lein newydd, ‘Taith eich 
Gyrfa’, drwy’r Mewnrwyd Myfyrwyr 

•	�gweithgareddau menter ac 
entrepreneuraidd a chymorth i  
ddechrau busnes

•	�gwybodaeth a chyngor ar gyfleoedd i 
astudio, gweithio a gwirfoddoli dramor 
(drwy Cyfleoedd Byd-eang)

•	�cyfle i gwblhau gwobr cyflogadwyedd 
(Gwobr Caerdydd). 

•	�cyfleoedd i gael profiad gwaith a 
lleoliadau gwaith 

•	�cymorth arbenigol gan y Tîm Hyder o ran 
Gyrfaoedd (ar gyfer myfyrwyr cymwys)

Dechrau eich gyrfa

Mae’r sgiliau a ddatblygir wrth astudio gradd yn y Gyfraith yn drosglwyddadwy, a gallwch 
eu defnyddio mewn amrywiaeth o sectorau. Rydym yn cefnogi eich nodau o ran gyrfa, 

beth bynnag yw’r rheiny, o’ch diwrnod cyntaf gyda ni.

Mae’r tîm gyrfaoedd a 
chyflogadwyedd wedi bod yn 
gefnogol ac yn ymgysylltu drwy 
gydol fy rhaglen israddedig. 

Rydym yn derbyn e-byst yn 
wythnosol ynghylch rolau 
cyflogaeth, lleoliadau a phrofiadau 
gwirfoddoli yn y diwydiant a  
thu hwnt.

Gwenllian Evans, 
Y Gyfraith a’r Gymraeg  
gyda Blwyddyn Lleoliad 
Proffesiynol (LLB)

Y Gyfraith LLB
Cod UCAS: M100
Mae ein rhaglen y Gyfraith LLB flaenllaw yn 
gwrs amser llawn, tair blynedd sy’n heriol 
ac yn ysgogol.

Astudiwch fodiwlau sylfaen ynghyd â 
detholiad eang o fodiwlau cyffrous, dewisol 
sy’n cynnwys Cyfraith Amgylcheddol, 
Cyfraith Hawliau Dynol, Cyfraith y Cyfryngau 
a Chyfraith Teulu. 

Yn ogystal â’r hyfforddiant academaidd 
eang rydym yn ei gynnig, bydd astudio’r 
Gyfraith yng Nghaerdydd yn cynnig 
cyfleoedd unigryw i chi weld y Gyfraith ar 
waith mewn cyd-destun cymdeithasol.

Rydym yn gweithio mewn partneriaeth 
â chyfreithwyr, elusennau a sefydliadau 
gwirfoddol i roi’r cyfle i chi ymarfer ac 
ehangu eich sgiliau drwy amrywiaeth o 
gynlluniau pro bono.

Rydym yn ymrwymedig i ddarparu profiad 
addysgu a dysgu eithriadol wedi’i ategu gan 
weithgaredd ymchwil ardderchog.

Y Gyfraith a Gwleidyddiaeth LLB
Cod UCAS: ML12
Heb os nac ni bai, mae’r berthynas rhwng  
y gyfraith a gwleidyddiaeth yn un ble maent 
yn dibynnu ar ei gilydd. Mae’r ddau bwnc 
yn cael effaith enfawr ar fywydau pobl beth 
bynnag fo’u hoedran, eu hethnigrwydd a’u 
cefndir cymdeithasol. Mae’r rhaglen hon  
yn eich galluogi i gyfuno’r pynciau 
diddorol hyn o fewn amgylchedd 
rhyngddisgyblaethol ein hysgol.

Byddwch yn ennill sylfaen gynhwysfawr yn 
y Gyfraith, wedi’i gosod allan ar draws tair 
blynedd eich rhaglen. Ochr yn ochr â’ch 
modiwlau yn y Gyfraith byddwch yn astudio 
modiwlau Gwleidyddiaeth sy’n edrych ar sut 
mae seneddau a llywodraethau’n gweithredu 
a dysgu gwerthuso syniadau gwleidyddol 
megis grym, rhyddid, democratiaeth, 
gwrthdaro, dilysrwydd ac atebolrwydd.

Mae gennym gysylltiadau academaidd 
dihafal â Senedd Cymru a pherthnasoedd 
sydd wedi hen ennill eu plwyf â sefydliadau 
cenedlaethol a rhyngwladol fel Senedd San 
Steffan, yr Undeb Ewropeaidd a NATO. Mae 
hyn yn rhoi’r cyfle i chi ychwanegu at eich 
dysgu drwy ymgysylltu â’r rhai sy’n gwneud 
penderfyniadau gwleidyddol.

Y Gyfraith a Ffrangeg LLB
Cod UCAS: RM11
Yn ein byd sydd wedi globaleiddio, cynhelir 
ymarfer cyfreithiol fwyfwy ar draws 
gwledydd a chyfandiroedd.

Nod y rhaglen hon yw cynhyrchu cyfreithwyr 
sydd nid yn unig yn gymwys yng nghyfraith 
Cymru a Lloegr, ond hefyd yn rhugl yn 
Ffrangeg a system gyfreithiol Ffrainc.

Addysgir y rhaglen hon mewn 
cydweithrediad â’r Ysgol Ieithoedd Modern, 
ac fe’i hastudir dros gyfnod o bedair 
blynedd. Yn yr un modd â’n holl raglenni 
yn y Gyfraith, byddwch yn dysgu sylfaen 
gynhwysfawr yng nghyfraith Cymru a 
Lloegr. Ar ben hynny, byddwch yn datblygu 
sgiliau iaith o safon uchel, ac yn ennill 
dealltwriaeth ryngddiwylliannol drylwyr 
sy’n cynnwys gwybodaeth benodol am 
system gyfreithiol Ffrainc, ei sefydliadau 
gwleidyddol a’i diwylliant cyffredinol.

Byddwch yn datblygu sgiliau cyfathrebu 
a meddwl beirniadol cryf, ac yn meithrin 
gwytnwch ac annibyniaeth drwy dreulio 
amser yn Ffrainc mewn cyfadran y gyfraith 
mewn prifysgol (mae lleoliadau sydd wedi 
cynnwys Amiens, Nantes, Rennes neu 
Toulouse). Cewch gyfle i ddatblygu eich 
sgiliau ieithyddol a chyfreithiol cenedlaethol 
yn ystod y cyfnod hwn, a gallwch fanteisio 
i’r eithaf ar astudio mewn amgylchedd 
prifysgol tramor.

Y Gyfraith a’r Gymraeg LLB
Cod UCAS: MQ15
Yn sgil sefydlu Llywodraeth Cymru 
ddatganoledig a chyflwyno Deddf yr Iaith 

Gymraeg 2011, mae’r gallu i weithio’n 
broffesiynol drwy gyfrwng y Gymraeg wedi 
dod yn sgil y mae galw cynyddol amdani 
yng Nghymru gyfoes.

Addysgir y rhaglen hon ar y cyd ag Ysgol 
y Gymraeg ac mae’n cynnig y cyfle i chi 
astudio’r Gyfraith drwy gyfrwng y Gymraeg. 
Y nod yn y pen draw yw cynhyrchu 
graddedigion sy’n gymwys i gyflogi 
gwybodaeth gyfreithiol trwy gyfrwng y 
Gymraeg a’r Saesneg.

Yn yr un modd â’n holl raglenni cyfraith, 
byddwch yn cael sylfaen gynhwysfawr yng 
nghyfraith Cymru a Lloegr, ond yn ogystal 
â hynny, byddwch yn ennill dealltwriaeth 
academaidd ac ymarferol drylwyr o’r iaith 
Gymraeg, ei llenyddiaeth a’i diwylliant; lefel 
uchel o sgil mewn Cymraeg ysgrifenedig a 
llafar; a sgiliau cyflogadwyedd a chreadigol 
datblygedig sy’n berthnasol i Gymru fodern.

Y Gyfraith a Throseddeg LLB
Cod UCAS: M190
Tra bo’r Gyfraith yn archwilio’r system 
o reolau a ddefnyddir gan wlad neu 
wladwriaeth i reoleiddio ei thrigolion, 
mae Troseddeg yn canolbwyntio ar 
droseddoleiddio, erledigaeth, ac ymatebion 
cymdeithasol i drosedd ac anhrefn.

Mae hyn yn gwneud y ddau bwnc yn bâr 
delfrydol i’w astudio gyda’i gilydd fel rhan o 
raglen gydanrhydedd.

Mae’r rhaglen yn cael ei haddysgu ar y cyd 
ag Ysgol y Gwyddorau Cymdeithasol, gan 
roi cyfle i chi astudio’r naill ddisgyblaeth a’r 
llall yn fanwl.

Yn yr un modd â’n holl raglenni yn y 
Gyfraith, byddwch yn dysgu sylfaen 
gynhwysfawr yng nghyfraith Cymru a Lloegr. 
Ar ben hynny, byddwch yn archwilio sut i 
drin problemau sy’n gysylltiedig â throsedd, 
cyfiawnder a rheolaeth fel gwyddonydd 
cymdeithasol cyn cymhwyso’ch sgiliau 
newydd a ysgogir gan ymchwil i faterion a 
dadleuon y byd go iawn.

Mae ein cwricwlwm strwythuredig yn eich galluogi i ddatblygu ystod o sgiliau  
ym mhob blwyddyn eich astudiaeth. 

Rydym yn eich cefnogi i ddod yn ddysgwr annibynnol, yn gallu ymgymryd â  
heriau newydd a’u deall ac ymateb iddynt yn effeithiol p’un a ydych yn dewis  

dyfodol yn y gyfraith neu sector arall.

Ein rhaglenni gradd

Sylfaen ar gyfer ymarfer 
proffesiynol
Mae’r llwybrau at gymhwyster proffesiynol 
fel cyfreithiwr neu fargyfreithiwr wedi gweld 
newidiadau sylweddol yn ddiweddar.

Bydd angen i’r rhai sy’n dymuno cymhwyso 
fel cyfreithiwr gael gradd (neu gymhwyster 
cyfatebol) ond ni fydd angen iddynt ennill 
gradd yn y gyfraith mwyach. 

Yn hytrach, rhaid i ddarpar gyfreithwyr 
sefyll yr asesiad ar-lein canolog newydd, 
yr Arholiad Cymhwyso Cyfreithwyr (SQE), 
a gyflwynwyd ym mis Medi 2021. Fodd 
bynnag, mae’r modiwlau sylfaenol a astudir 
fel rhan o radd yn y gyfraith yn ymdrin â 
rhai o’r pynciau sy’n cael eu harchwilio 
yn y SQE sy’n golygu bod llawer o fyfyrwyr 
yn parhau i ddewis gradd yn y gyfraith 
fel y cam cyntaf wrth ddod yn gyfreithiwr. 
Mae pob rhaglen LLB yn Ysgol y Gyfraith a 
Gwleidyddiaeth yn eich galluogi i astudio’r 
modiwlau sylfaenol hyn a thrwy hynny roi 
cychwyn cadarn i chi i’ch gyrfa yn y gyfraith.

Mae manteision astudio gradd yn y gyfraith 
ym Mhrifysgol Caerdydd yn cynnwys:

•	dod i gysylltiad ag addysgu ac ymchwil 
academyddion y gyfraith ar draws ystod 
o arbenigeddau

•	llyfrgell gyfreithiol ragorol (fel y’i disgrifir 
gan Cyngor Cyllido Addysg Uwch Cymru), 
gan sicrhau bod gennych amgylchedd o’r 
radd flaenaf i astudio ynddo.

•	y cyfle i wneud cais am amrywiaeth o 
gynlluniau pro bono a fydd yn gwella eich 
CV ac yn cynyddu eich cyflogadwyedd 
mewn marchnad swyddi gystadleuol

Sylwch fod Bwrdd Safonau’r Bar (y corff 
rheoleiddio ar gyfer bargyfreithwyr) yn 
parhau i ofyn am astudio’r modiwlau 
sylfaenol cyn symud ymlaen i hyfforddiant 
galwedigaethol ar gyfer y Bar. 

Hyfforddiant cyfreithiol 
proffesiynol
Ni yw’r unig Brifysgol Grŵp Russell sydd 
hefyd yn cynnig amrywiaeth o gyrsiau 
i baratoi myfyrwyr ar gyfer ymarfer 
proffesiynol. Rydym wedi ennill enw 
da dros nifer o flynyddoedd am gynnig 
darpariaeth o safon, sy’n uchel ei pharch 
yn y proffesiwn cyfreithiol.

Ar gyfer graddedigion sy’n dymuno dilyn 
gyrfa yn y Bar rydym yn cynnig Cwrs 
Hyfforddiant y Bar (BTC). Cynigir hwn ar 
lefel LLM neu Pg Dip i roi hyblygrwydd i chi.

Gofynion mynediad

Gofynion nodweddiadol  
o ran mynediad 
Arweiniad yw’r gofynion nodweddiadol hyn. 
Edrychwch ar ein gwefan am y wybodaeth 
ddiweddaraf. 

www.caerdydd.ac.uk/cyfraith-
gwleidyddiaeth

Lefel A
AAA - AAB.  
Sylwer, nid ydym yn derbyn Astudiaethau 
Cyffredinol, Astudiaethau Dinasyddiaeth 
na Meddwl yn Feirniadol. Nid oes rhaid 
bod gennych gymhwyster Safon Uwch yn 
Y Gyfraith ac nid ydym yn ei gwneud yn 
ofynnol i fyfyrwyr sefyll prawf LNAT.

Chymhwyster Prosiect Estynedig
Fel arfer, bydd ymgeiswyr sydd wedi 
ennill gradd A yn y Cymhwyster Prosiect 
Estynedig (EPQ) yn cael cynnig un radd yn 
is na’r cynnig safonol ar gyfer Safon Uwch. 
Noder bod yn rhaid bodloni unrhyw ofynion 
sy’n benodol i’r pwnc o hyd.

Bagloriaeth Cymru
Derbynnir Tystysgrif Her Sgiliau Uwch 
Bagloriaeth Cymru yn lle un pwnc Safon 
Uwch (ar y graddau a restrir uchod), ac 
eithrio unrhyw bynciau penodol.

IB 
34-36 pwynt yn gyffredinol, neu 666 ar 
Lefel Uwch.

Arall
Rhaid bod gan fyfyrwyr rhyngwladol sgôr 
IELTS gyffredinol o 6.5 o leiaf gyda 6.5 
neu uwch yn ysgrifenedig ac isafswm o 
6.0 ym mhob is-sgôr arall, neu dystiolaeth 
gymharol o hyfedredd iaith Saesneg.

I gael eich ystyried ar gyfer mynediad at unrhyw un o’n cyrsiau israddedig,  
gwnewch gais trwy UCAS.

Gwybodaeth Gyfreithiol Bwysig
Mae cynnwys y llyfryn hwn yn ymwneud â 
chylch derbyn myfyrwyr ar gyfer dechrau 
astudio yn 2024, ac roedd yn gywir pan 
aeth i’r wasg ym mis Mehefin 2023. Fodd 
bynnag, mae cyfnod hir rhwng argraffu’r 
llyfryn a phryd caiff ceisiadau eu cyflwyno 
a’u prosesu gennym. Felly, ewch i’n gwefan: 
www.caerdydd.ac.uk cyn cyflwyno cais 
rhag ofn bod unrhyw newidiadau i’r cwrs 
sydd o ddiddordeb i chi neu i gyfleusterau 
a gwasanaethau eraill a ddisgrifir yma. Pan 
fydd gwahaniaeth rhwng cynnwys y llawlyfr 
hwn a’r wefan, cynnwys y wefan fydd yn 
cael blaenoriaeth ac yn nodi’r sail yr ydym 
yn bwriadu darparu ein gwasanaethau ar 
eich cyfer.

Eich gradd: Mae myfyrwyr sy’n cael eu 
derbyn i Brifysgol Caerdydd yn astudio am 
radd Prifysgol Caerdydd.

Mae’r llyfryn hwn wedi’i 
argraffu ar bapur o 
ffynonellau cynaliadwy, gan 
ddefnyddio inc wedi’i wneud 
o lysiau. Mae’r papur a 
ddefnyddiwyd i gynhyrchu’r 
prosbectws a’r broses 
gynhyrchu wedi’u hardystio 

gan yr FSC®. Mae’r argraffwyr hefyd wedi’u 
hachredu yn ôl safon ISO14001, y safon 
amgylcheddol a gydnabyddir yn rhyngwladol.

Mae’r ddogfen hon hefyd ar gael yn Saesneg.  
This document is also available in English.

Mae Prifysgol Caerdydd yn elusen 
gofrestredig. 
rhif. 1136855

Gellir trefnu i’r prosbectws hwn fod ar 
gael mewn fformatau gwahanol, gan 
gynnwys print mawr (testun), mewn 
Braille neu ar dâp sain/CD.
I ofyn am gopi mewn fformat arall,  
cysylltwch â Laura Roberts:
Ffôn: 029 2087 4455 
E-bost: RobertsL9@caerdydd.ac.uk

Allwedd

Ysgol y Gyfraith a 
Gwleidyddiaeth

Adeiladau’r Brifysgol a’r GIG

Preswylfeydd myfyrwyr

Sut i ddod o hyd i ni

Sut i ddod o hyd i’r ysgol

Rydym wedi ein lleoli yn Adeilad y 
Gyfraith, sydd wrth galon Campws 
Parc Cathays, nepell o ganol y 
ddinas. Mae’r adeilad yn agos iawn 
at orsaf reilffordd Cathays ac mae’n 
hawdd ei gyrraedd o neuaddau 
preswyl y brifysgol.

I gael gwybod mwy am  
Ysgol y Gyfraith a Gwleidyddiaeth, 
ewch i’n gwefan:
www.caerdydd.ac.uk/cyfraith-
gwleidyddiaeth

Cysylltu â ni
Ffôn: 029 2087 4455
E-bost: enquiry@caerdydd.ac.uk

Ysgol y Gyfraith a Gwleidyddiaeth
Prifysgol Caerdydd 
Adeilad y Gyfraith 
Rhodfa’r Amgueddfa 
Caerdydd CF10 3AX

Cadwch mewn cysylltiad

	 Ysgol y Gyfraith Caerdydd

	 @CardiffLaw

LAW/0623

Bywyd myfyrwyr
Oes gennych chi gwestiynau am 
fywyd myfyrwyr? 
Cewch atebion yn:
www.cardiff.ac.uk/
studentbloggers

Hoffech chi wybod mwy am fywyd 
ym Mhrifysgol Caerdydd? Mae ein 
myfyrwyr sy’n flogwyr yn cofnodi eu 
profiadau ac yn hapus i ateb eich 
cwestiynau.
Mae’r rhain yn fyfyrwyr go iawn 
sy’n astudio amrywiaeth o gyrsiau. 
Maen nhw yma i ateb unrhyw 
gwestiynau sydd gennych am fywyd 
ym Mhrifysgol Caerdydd. Sut beth 
yw diwrnod arferol? Pa glybiau a 
chymdeithasau sydd yna? Ydy sîn 
gerddoriaeth Caerdydd yn dda? Gall 
fod am bron unrhyw beth.

Mae’r ddogfen hon hefyd ar gael yn Saesneg.  
This document is also available in English.


